
Bijeljina, juli 2003. godine

          PREDGOVOR

            Obzirom da u arhivi KUD-a Semberija nema skoro nikakvih podataka, ni o održanim javnim nastupima ni o ljudima koji su u 80-tim i 90-tim godinama učestvovali u radu KUD-a i njegovog orkestra, imam tu slobodu da uz pomoć Dnevnika mojih nastupa pokušam da osvježim sjećanje na taj period rada KUD-a Semberija. Dnevnik nastupa sam vodio u periodu od 1984. do 1989. godine. Zapisivao sam mjesta i vrijeme nastupa, kao i repertoar koji smo izvodili. Ponegdje, gdje sam to smatrao potrebnim, sam dao i svoje lično viđenje tog nastupa ili turneje.

            U radu orkestra KUD-a Semberija sam učestvovao od 1984. godine i od tada sam sa njim učestvovao na mnogo javnih nastupa. U prvih nekoliko godina sam ažurno vodio Dnevnik nastupa i, danas, kada ga želim obraditi i javno pokazati želim, prije svega, da se zahvalim svim svojim prijateljima koje sam za ove godine stekao u KUD-u Semberija, svim saradnicima, kolegama muzičarima, igračima, pjevačima i svim ostalim od kojih sam mnogo naučio. Sa ove vremenske distance ću u pojedinačnom nabrajanju, svakako, nekog izostaviti, ali preuzimam taj rizik jer moram spomenuti  imena: 

            Nedeljko Gojković Braco, Miroslav Ninčić, Meho Hanušić, Sabahudin Bato Hanušić, Senad Jahić, Ado Dragić, Enver Aličić, Ćamil Ikanović, Hajdar Hajdarević, Suad Šindrić, Milenko Doknić, Dražen Bojić, Slavko Vidaković, Miroslav Puljak, Kojić Branko, Selimović Asmir, Ibridžbegović Adi, Isabegović Asmir, Baščovanović Nenad, Goran Vasiljević, Kruno i Brano Perković, Milorad Marjanović, Petar Perić, Šahim Kahrimanović, Emir Bošnjak, Nizam Aliustić, Srećko Manojlović, Siniša Kajmaković, Goran Perkić, Zoran Blagojević, Branka Simić, Bogoljub Marić, Indira Ibrahimović, Šuhreta Šindrić, Tanja Jurišić, Vesna Zajac, Betina Osmanović, Danijela Mihajlović, Selma Munđić, Azra Dedić, Marija Mićko, Dobrila Jeremić, Ana Pavić, Bilja i Ljilja Miladinović, Aleksandra Lukić, Mustafa Salković, Mujo Mrkić, Semir Halilović, Senad i Enes Puhovac, Mehmed Salihović, Smajl Ganić, Faruk Joldić, Milan Aleksić, Mićo Đokić, Alma Duraković, Mirjana Gazetić, Gordana Bugarinović, Sabaheta Ikanović, Milan Gavrić, Osman Moco Selimović, Refik Jahić, Petar Obrenović, Nurdin Bašić, Enver Dušić, Mirsad Ibrahimović, Vida Gajić, Selma Burek, Rodoljub Roki Vulović, Ostoja i Branimir Đokić, Rajo Jokić, Boro Maksimović, Jasmina Perković, Marko Lincner, Dejan Petrović, Željko Đukanović i mnogi drugi, koji su na bilo kakav način doprinijeli u radu KUD-a Semberija.
           U želji da svojim komentarima što vjernije dočaram atmosferu sa nastupa, nastojao sam da što objektivnije opišem duh onog vremena. Ipak, nisam mogao izbjeći dimenziju subjektivnosti, pa naglašavam da su ovi redovi lični pogled na rad orkestra KUD-a u tom periodu. 
       UVOD

       U KUD Semberija sam se učlanio 01.09.1984. godine. Audicija je raspisana u maju iste godine i ja sam je položio kod tadašnjeg šefa orkestra Nedeljka Gojkovića Brace. Pošto u toku ljeta nije bilo većih aktivnosti, Društvu sam pristupio tek u septembru. Pored pomenutog šefa orkestra Brace Gojkovića, koji je svirao ritam gitaru, u radu orkestra su još učestvovali: Miroslav Ninčić (harmonika), Senad Jahić i Ado Dragić (violina), Sabahudin Bato Hanušić (bas), Esad Aličić (bubnjevi), Enver Aličić (harmonika), momak sa nadimkom Pršuta (harmonika) i povremeno još neki muzičari.

        Kao novi članovi su primljena tri mlada harmonikaša, Branko Kojić, Selimović Asmir i ja, sa idejom da vremenom preuzmemo probe folklora, jer je tadašnji korepetitor bio maturant koji na kraju školske godine napušta Društvo.

        Osim orkestra i folklora, kojeg je vodio koreograf Goran Perkić, u Društvu je bila aktivna i vokalna grupa, kao i veći broj pjevača solista i dvojica humorista. Predsjednik Društva je bio Siniša Kajmaković, sekretar Zoran Blagojević, ekonom Mustafa Salković, a prostorija Društva se nalazila u zgradi Doma omladine. U toj prostoriji su se održavale sve probe, osim proba folklora, koje su se održavale u sali ŠUP-a.

         Prvi javni nastup na kojem sam bio prisutan se desio krajem septembra u Domu kulture u Suvom Polju. Na tom cjelovečernjem koncertu nisam učestvovao, kao ni ostala dva nova člana orkestra. U orkestru je dominirao Miroslav Ninčić, koji je već bio sjajan harmonikaš. Pored folklornih numera svirali su najčešće kola Ljubiše Pavkovića, makedonska kola i violinska kola.

         Nakon toga je održan festival folklora u organizaciji KUD-a, tj. prije svih, Siniše Kajmakovića i Zorana Blagojevića, na kojem je učestvovalo nekoliko izuzetno jakih društava iz Sarajeva, Tuzle, Beograda, Šapca, Brčkog i još nekih većih gradova. Festival se odžavao u sportskoj sali OŠ Fadil Jahić Španac  i bio je predviđen kao tradicionalni. Međutim, pored uspješnog starta, nikad više nije ponovo organizovan ovakav revijalni festival u Bijeljini.
         Prvi veći nastup na kojem sam i učestvovao je učešće na Festivalu folklora MZK Sava u Lukavcu. U ukupnom plasmanu smo zauzeli peto mjesto, što i nije bio neki veliki uspjeh, ali ni neuspjeh, s obzirom da je ansambl bio u procesu podmlađivanja. 

         22.10.1984. godine je u Domu omladine održan koncert povodom 30 godina postojanja i rada KUD-a Semberija. Te večeri su dodijeljena priznanja svim zaslužnim članovima koji su u proteklim godinama dali veliki doprinos u radu KUD-a, kao i zahvalnice mnogim društvima sa kojima smo imali vrlo razvijenu saradnju.

         U jesen 1984. godine bilo je još nekoliko manjih nastupa, uglavnom u domovima kulture u okolnim selima, kao i u okviru manifestacije Znanjem, pjesmom i igrom kroz Semberiju. Do maja 1985. godine smo imali 17 javnih nastupa. Od tog perioda sam počeo redovno da vodim Dnevnik nastupa.
         U maju 1985. godine Društvo je imalo gostovanje u SR Njemačkoj u Firtu. Na ovo gostovanje nisam putovao, kao ni ostali mlađi članovi, ali su utisci onih koji su učestvovali na turneji bili fenomenalni. KUD je na svim koncertima, što u organizaciji Kluba Jugoslovena, što gradskih čelnika grada domaćina, ostavljao utisak izuzetne uvježbanosti. Ovo je poslednja turneja jedne generacije igrača i muzičara koji su na kraju sezone napustili Društvo.

        DNEVNIK NASTUPA

18. Bijeljina, 31.05.1985. godine, u kasarni, u okviru nekog armijskog takmičenja. Svirali smo Splet igara iz Bosne, a sa djevojkama iz KUD-a su igrali vojnici umjesto naših momaka. Naš orkestar je svirao u revijalnom dijelu programa.

19. Donja Bukovica, 02.06.1985. godine, u Domu kulture. Nastup je bio u okviru priprema za učešće u TV emisiji Znanje-imanje. KUD je nastupio sa Igrama iz Ponišavlja, koje su tada tek postavljene, kao i sa Igrama iz Posavine i Srbije. Pored toga svirao sam za folklor sela domaćina koji je za učešće u TV emisiji spremao Igre iz Bosne. U periodu od oko mjesec dana sam svako veče poslije probe KUD-a išao na probe u Bukovicu sa koreografom Goranom Perkićem. Umjesto Ninčića, prvu harmoniku je svirao tadašnji moj nastavnik Meho Hanušić, po mnogima najautoritativniji i najbolji harmonikaš u ovom dijelu Bosne. 

20. Ivanovo, 14.06.1985. godine, u Domu kulture. Nastupali smo zajedno sa mještanima sela Ivanovo kod Pančeva. Učestvovao je folklor KUD-a sa Igrama iz Ponišavlja i okoline Glamoča, a mještani Donje Bukovice sa Igrama iz Bosne. Sa nama je putovao i harmonikaš Milenko Migo Doknić, koji je trebalo da prati pjevačicu iz Bukovice Snežanu Mitrić. Ona je odlično pjevala stare bosanske pjesme, a to veče je pjevala pjesmu U đul bašti. Ovaj koncert je održan da bi uredništvo TV Novi Sad odredilo koje tačke mogu da idu uživo u program.

21. Ivanovo, 16.06.1985. godine, u direktnom programu u emisiji Znanje-imanje. Ovom nastupu je predhodio cijeli jedan dan proba i uvježbavanja onog što je izabrano da ide u program. KUD je nastupio sa skraćenom verzijom Igara iz Ponišavlja.

22. Trnova, 06.09.1985. godine, u logoru rezervnih vojnih starješina. Ovo je prvi javni nastup u novoj sezoni i u potpuno promijenjenom sastavu. Iz orkestra su otišli neki članovi, a došli su Adi Ibridžbegović (violina) i Asmir Isabegović (violina). Takođe, folklorni ansambl je dobio veći broj novih igrača koji će u narednih nekoliko godina biti okosnica ovog ansambla.

23.Bijeljina, 23.09.1985. godine, na Trgu oslobođenja, povodom proslave Dana oslobođenja grada. Svirali smo Brankovo kolo, Katanku, Igre iz Posavine, Banata, Mađarske igre, okoline Nišave i Partizanske igre. Ovaj cjelovečernji koncert je trajao izuzetno dugo i zbog toga je bio više nego naporan. KUD je ovim povodom dobio Septembarsku nagradu Opštine Bijeljina.

24. Bijeljina, 26.09.1985. godine, u kasarni, na koncertu KUD-a za vojnike. Svirali smo Katanku, Igre iz Srbije, Mađarske igre i Partizanske igre. Orkestrar je dosta dobro svirao.

25. Bijeljina, 07.10.1985. godine, u Domu omladine, na proslavi jubileja jedne gradske fabrike.

26. Bijeljina, 23.10.1985. godine, u Domu omladine na Večeri sevdaha. Ovakve večeri su organizovane jednom ili dva puta godišnje i na njima su nastupali svi najbolji pjevači solisti u gradu, kao i najbolji muzičari u to vrijeme: Meho Hanušić (harmonika), Migo Doknić (harmonika), Bato Hanušić (bas), Braco Gojković (gitara), čika Jovo Sremčević (violina), inače rođeni brat nekad slavne predratne i posleratne pjevačice Sofke Nikolić, kao i mnogi pjevači sa repertoarom od starih bosanskih pjesama. Ove večeri su bile izuzetno posjećene i smatrane su za izuzetan kulturni događaj u gradu.

27. Bijeljina, 05.11.1985. godine, u Domu omladine. Na ovom nastupu sam prvi put svirao solo kolo. 

28. Ugljevik, 27.11.1985. godine, u termoelektrani, povodom otvaranja novog bloka termoelektrane. Svirali smo na otvorenom prostoru ispred upravne zgrade na montažnoj bini. Tog dana je padala velika kiša i bilo je jako hladno. Pošto su novi blok gradili Slovenci, onda je ovo bila prilika da se napravi veliki spektakl sa mnogo političkih i javnih zvanica, tako da je vladala tolika gužva da smo jedva autobusom uspjeli ući u krug termoelektrane. Mi smo poslije ovog nastupa direktno krenuli na gostovanje u SR Njemačku. 

29. Remšajd, 30.11.1985. godine, u gradskoj sportskoj hali u organizaciji Kluba Jugoslovena ‚‚Džemal Bijedić‘‘. Svirali smo na proslavi Dana Republike. Nastup je trajao izuzetno dugo, do 3 sata poslije ponoći i bio je kombinovan folklornim tačkama i tačkama pjevača koji su s nama putovali na ovo gostovanje. Kao pojačanje orkestru na put je krenuo i harmonikaš Ćamil Ikanović. Pored ovog nastupa orkestar je sa pjevačima nastupao nekoliko večeri na zabavama u samom Klubu Jugoslovena. Boravak u ovom gradu je trajao pet dana, a bili smo smješteni u kućama naših ljudi koji tamo rade. Ovo je bilo prvo gostovanje KUD-a u ovom njemačkom gradu i s obzirom na sjajan utisak koji smo ostavili, u narednim godinama smo mnogo puta ponovo pozivani.

30. Bogatić 06.12.1985. godine, na smotri folklora MZK Sava. Svirali smo Katanku i pratili smo nastup vokalne grupe.

31. Bijeljina 15.12.1985. godine, u Domu omladine, u programu za ispraćaj regruta na odsluženje vojnog roka. Ovakvi programi su redovno održavani i trajali su relativno kratko (oko pola sata).

32. Bijeljina 06.03.1986. godine, u kasarni, na proslavi jubileja osnivanja 38. udarne divizije. Svirali smo Partizanske igre na ljetnoj pozornici u krugu kasarne.

33. Bijeljina, 06.03.1986. godine, u Domu JNA. Svirali smo Mađarske igre.

34. Bijeljina, 14.03.1986. godine, u Domu omladine na koncertu za ispraćaj regruta na odsluženje vojnog roka. Svirali smo Igre iz Bosne i Srbije.

35. Bijeljina, 25.03.1986. godine, u Domu omladine. Ovaj nastup je bio naš doprinos zajmu za  zapošljavanje koji je bio raspisan. Na ovom cjelovečernjem koncertu smo svirali Brankovo kolo, Mađarske igre iz Vojvodine, Partizanske igre, Igre iz Srbije i Igre iz okoline Nišave.

36. Bijeljina, 27.03.1986. godine, u Domu omladine na nekom političkom skupu. Svirali smo Partizanske igre.

37. Bijeljina, 28.03.1986. godine, u Domu omladine. Nastup je održan u popodnevnim časovima, a na njemu su pored KUD-a  nastupili Kemal Monteno, Davorin Popović i Hanka Paldum. Mi smo svirali Partizanske igre i Mađarske igre iz Vojvodine.

38. Bijeljina, 29.03.1986. godine, u Domu omladine. Svirali smo za naše goste iz grada Remšajda, koji su došli u uzvratnu posjetu. Gostoprimstvo smo im uzvratili u svojim kućama. Svirali smo Brankovo kolo, Partizanske igre, Mađarske igre i Igre iz okoline Ponišavlja.

39. Sijekovac, 12.04.1986. godine, na smotri Aprilski dani kulture, koja se održava svake godine u ovom selu pored Bosanskog Broda. Svirali smo Brankovo kolo i Partizanske igre.

40. Bijeljina, 17.04.1986. godine, u fabrici Zenit, na proslavi 40 godina rada ovog kolektiva. Na ovom nastupu u krugu fabrike su pored nas učestvovali i orkestar Branimira Đokića i nekoliko tada popularnih pjevača.

41. Bijeljina, 26.04.1986. godine, u Biblioteci Filip Višnjić. Svirali smo Igre iz Banata u okviru neke kulturne manifestacije.

42. Bijeljina, 30.04.1986. godine, na Trgu oslobođenja, povodom proslave 1.maja. Svirali smo Partizanske igre. Pored KUD-a u kombinovanom programu su učestvovali i učenici osnovnih i srednjih škola, kao i njihovi školski orkestri i horovi.

43. Bijeljina, 08.05.1986. godine, u MZ 4. Juli, na dočeku lokalne štafete. Svirali smo Mađarske igre.

44. Bijeljina, 08.05.1986. godine, na stadionu Radnik, na dočeku sportske lokalne štafete. Svirali smo Mađarske igre.

45. Bijeljina, 09.05.1986. godine, u fabrici Stolar, na dočeku lokalne štafete. Svirali smo Mađarske igre, Igre iz Banata i nekoliko narodnih kola.

46. Bijeljina, 09.05.1986. godine, u Domu omladine, na proslavi Dana pobjede. Svirali smo Brankovo kolo, Mađarske igre i Partizanske igre.

47. Bijeljina, 10.05.1986. godine, u zgradi Elektrodistribucije, na dočeku lokalne štafete. Svirali smo Mađarske igre i Igre iz Banata, kao i nekoliko revolucionih pjesama.

48. Brčko, 11.05.1986. godine, u Domu kulture. Svirali smo u zajedničkom programu nekoliko društava koji se izvodio cijele noći, jer je tu noćila savezna Štafeta mladosti. Koncert je bio izuzetno naporan jer smo imali naše tačke u razmaku od oko pola sata ili sat, tako da je nastup trajao do ranih jutarnjih sati.

49. Dvorovi, 11.05.1986. godine, na dočeku lokalne štafete. Svirali smo Igre iz Srbije, Mađarske igre i Igre iz Banata.

50. Bijeljina, 12.05.1986. godine, u fabrici Zenit, na dočeku lokalne štafete. Svirali smo Mađarske igre.

51. Bijeljina, 12.05.1986. godine, na Trgu oslobođenja, na dočeku savezne Štafete mladosti. Svirali smo Partizanske igre.

52. Bijeljina, 18.05.1986. godine, ispred Doma omladine, na ispaćaju delegata na 9. Kongres SK BiH. Svirali smo Partizanske igre i Kozaračko kolo.

53. Glavičorak, 25.05.1986. godine, na otvaranju Doma kulture. Svirali smo Brankovo kolo, Igre iz Ponišavlja, Srbije, Mađarske igre i Partizanske igre. Vokalna grupa je pjevala Šumadijske pjesme i Ciganske pjesme.

54. Bijeljina, 11.06.1986. godine, u Domu omladine, na ispraćaju regruta na odsluženje vojnog roka. Svirali smo Partizanske igre.

55. Bijeljina, 14.06.1986. godine, Domu omladine, na nekoj proslavi. Nastup je održan u popodnevnim satima.

56. Bijeljina, 17.06.1986. godine, u Domu omladine, na nekom političkom skupu.

57. Bubanja, 28.06.1986. godine, na tradicionalnom obilježavanju godišnjice nekog događaja iz NOB-a. U ovom mačvanskom selu se svake godine na ovaj dan održavao susret nekoliko društava i program je trajao na otvorenoj sceni tokom cijelog dana. Mi smo nastupili sa Partizanskim igrama.

58. Magnojević, 03.07.1986. godine, na otvaranju Doma kulture. Svirali smo Igre iz Srbije, Banata, Mađarske igre, kao i Splet ciganskih pjesama za vokalnu grupu. Ovaj događaj je u selu bio organizovan kao opšte narodno veselje, a upotpunili su ga i fudbaleri Slobode iz Tuzle koji su sa lokalnim klubom odigrali prijateljsku utakmicu.

59. Vukosavci, 04.07.1986. godine, na proslavi Dana borca. Svirali smo Igre iz Srbije, Banata i Mađarske igre. Proslavi je prisustvovao bivši član Predsjedništva SFRJ Cvijetin Mijatović sa suprugom Mirom Stupicom.

60. Trnova, 27.07.1986. godine, na proslavi Dana ustanka. Svirali smo Igre iz Srbije, Banata i Partizanske igre. Pored nas, na ovom koncertu na otvorenom, su nastupili i članovi nama prijateljskog KUD-a Diogen iz Surčina, koji su uveče tog dana izveli cjelovečernji koncert na Trgu oslobođenja u Bijeljini. Njihov nastup se, uglavnom, sastojao od koreografija koje igraju sva beogradska društva i koje su radili najbolji jugoslovenski koreografi. Orkestar im je bio stvarno izuzetan i po sastavu i po stilu sviranja. 
O takvom orkestru mi smo mogli samo da sanjamo. Međutim, pojedinci koji su vodili brigu o umjetničkom programu u našem Društvu, nisu mogli ni da osjete svu veličinu onog što smo mogli te večeri da čujemo od Diogena. Naprotiv, hvalili su se svojim ‚‚uspjesima‘‘ i pokazivali sve odlike ljudi iz male i zatvorene sredine.

61. Bijeljina, 12.09.1986. godine, u Domu omladine, na nekoj proslavi.

62. Bijeljina, 23.09.1986. godine, na Trgu oslobođenja, povodom Dana oslobođenja Bijeljine. Svirali smo Brankovo kolo, Igre iz Šumadije, koje su tada postavljene i Partizanske igre, kao i nekoliko kola.

63. Bijeljina, 26.09.1986. godine, u Domu omladine, na proslavi Dana RO Vodna zajednica. Svirali smo Partizanske igre, kao i nekoliko kola i pjesama.

64. Bijeljina, 27.09.1986. godine, na proslavi 100-godišnjice Vatrogasnog društva. Svirali smo Brankovo kolo, Partizanske igre, Igre iz Šumadije, nekoliko pjesama i kola.

65. Dragaljevac, 10.10.1986. godine, u kampu na vojnoj vježbi. Svirali smo Igre iz Ponišavlja, Banata i Mađarske igre, kao i nekoliko pjesama i kola.

66. Bijeljina, 22.11.1986. godine, u Domu omladine. Ovo je bio cjelovečernji koncert pred odlazak na gostovanje u SR Njemačku. Svirali smo Brankovo kolo, Igre iz Ponišavlja, Katanku (koju je igrao pionirski ansambl), Igre iz Posavine i, po prvi put, Igre iz Rugovske klisure i Vranjanska svita. Publika je bila iskreno oduševljena. Dvije ovako velike koreografije su se mogle uraditi samo sa jako dobrim igračkim ansamblom, a ovaj ansambl je to svakako bio. Uz nekoliko starijih igrača koji igraju desetak godina i više, nekoliko mlađih igrača je iskoristilo svoju šansu (Jurišić Tanja, Osmanović Betina, Danijela Mihajlović, Ana Pavić, Bilja i Ljilja Miladinović, Mićko Marija, Ganić Smajl, Joldić Faruk, Aleksić Milan i dr.)

67. Remšajd, 29.11.1986. godine, u sportskoj hali, na proslavi Dana Republike. Ovo je bila ponovljena posjeta Klubu Jugoslovena Džemal Bijedić. Svirali smo koncert sličan onom od prošle godine, kombinovan sa folklornim numerama, vokalnom grupom, solistima pjevačima i kolima za igru. Svirali smo Brankovo kolo, Igre iz okoline Nišave, Mađarske igre, Igre iz Posavine, Rugovske klisure i Vranja, kao i spletove pjesama iz Jugoslavije za vokalnu grupu. Šef orkestra na ovom putovanju je bio Slavko Vidaković, a u orkestru su još bili Šindrić Suad (harmonika), Puljak Miroslav (klarinet), Aličić Enver (klavijature), Osmanović Salih (bubnjevi), Kojić Branko (harmonika), Isabegović Asmir (violina), Ibridžbegović Adi (violina), Selimović Asmir (klavijature) i ja. Vokalni solisti su bili Alma Alta, Moco Selimović, Bašić Nurdin, Jahić Refik, Petar Obrenović i Indira Ibrahimović. Program je vodio Bogoljub Marić.

68. Remšajd, 30.11.1986. godine, u Strück Halle. U publici su bili uglavnom njemački građani. Sala nije bila mnogo velika, tako da je bilo svega 200-tak gledalaca. Svirali smo Brankovo kolo, Igre iz Rugova, Vranja i Posavine, Mađarske igre, kao i splet pjesama za vokalnu grupu.

69. Beograd, 19.12.1986. godine, u Vojnoj gimnaziji, na proslavi Dana Armije. Svirali smo u njihovoj sportskoj sali, blizu Stadiona JNA, a poslije koncerta smo svi kolektivno posjetili Kuću cveća i Muzej 25. Maj.

70. Bijeljina, 23.12.1986. godine, u Domu omladine, na proslavi jubileja jedne bijeljinske firme. 

71. Bijeljina, 07.03.1987. godine, u Domu penzionera, na proslavi 8.marta. Svirali smo samo spletove pjesama za vokalnu grupu i nekoliko kola.

72. Brčko, 15.03.1987. godine, na nekoj opštinskoj proslavi. Svirali smo nekoliko spletova za vokalnu grupu i folklor je igrao Mađarske igre i  Partizanske igre.

73. Popovi, 17.03.1987. godine. KUD je imao cjelovečernji koncert u Domu kulture. Na koncertu je nastupila i folklorna grupa iz Popova, koju je za tu priliku i za takmičenje Znanjem, pjesmom i igrom kroz Semberiju, pripremao naš koreograf Goran Perkić. Takođe, mještani su se aktivno pripremali za organizaciju emisije iz TV serijala Znanje-imanje i ovaj koncert je služio u tu svrhu.

74. Popovi, 03.04.1987. godine, na koncertu u Domu kulture, u okviru TV manifestacije Znanje-imanje. Folklorni ansambl je nastupio sa Brankovim kolom i Igrama iz Bosne, vokalna grupa sa pjesmom Bolesno mi leži zlato moje, a mještani sela domaćina su igrali našu koreografiju Vranjaska svita. Gosti na ovom koncertu i u ovoj emisiji su bili iz Metkovića. Njihov program se, uglavnom, sastojao od nekoliko varijacija igre Linđo, iz Dalmacije i Hercegovine.
75. Dvorovi, 04.04.1987. godine, u Domu kulture, na nekoj proslavi zemljoradničkih zadruga. Svirali smo Brankovo kolo, Vranjasku svitu i Igre iz Rugovske klisure, kao i splet pjesama za vokalnu grupu. Poslije ovog nastupa, koji je održan u prijepodnevnim satima,  uslijedila je cjelodnevna proba za sutrašnje javno snimanje emisije Znanje-imanje u Popovima. Zbog malog prostora u scenariju koreografije su znatno skraćene.
76. Popovi, 05.04.1987. godine, na javnom snimanju emisije Znanje-imanje. Svirali smo skraćenu verziju Igara iz Bosne i Vranjansku svitu, koju je igrala folklorna grupa iz Popova.

77. Bijeljina, 18.04.1987. godine, u holu Poljoprivredne škole. Imali smo veče druženja sa gostima iz Remšajda. Folklor je igrao Brankovo kolo, Igre iz Rugovske klisure i Vranjansku svitu, vokalna grupa je pjevala spletove pjesama iz cijele Jugoslavije, a orkestar je, poslije ovog oficijelnog dijela, svirao kola i pratio pjevače Mirsada Ibrahimovića, Selmu Burek, Envera Dušića, Refika Jahića, Mocu Selimovića, Indiru Ibrahimović, Nurdina Bašića i druge.

78. Bijeljina, 19.04.1987. godine, na Gradskom stadionu. Nastup je organizovan u sklopu druženja sa gostima iz Njemačke.

79. Bijeljina, 20.04.1987. godine, u Domu omladine, na nastupu za neku delegaciju političara. Nastup je bio kratak, u pauzi njihovog rada. Svirali smo samo dva kola i pratili vokalnu grupu, koja je pjevala dvije pjesme.

80. Bijeljina, 23.04.1987. godine, u kinu Radnik, na isparaćaju regruta na odsluženje vojnog roka. Nastup je trajao pola sata i svirali smo samo nekoliko kola i pratili pjevača Refika Jahića.

81. Sijekovac 25.04.1987. godine, u Domu kulture, u okviiru manifestacije Aprilski dani kulture, koja se tradicionalno održava svake godine. Imali smo cjelovečernji koncert, koji je bio solidno s naše strane urađen, ali je ozvučenje bilo toliko loše da je to pokvarilo inače dobar utisak.

82. Obarska, 30.04.1987. godine, na proslavi 1.maja. Nastup je održan u restoranu u krugu fabrike šećera. KUD je nastupio sa tri koreografije i nekoliko pjesama. Gost na ovom nastupu je bio pjevač Nedžad Salković, koji je uveseljavao radnike šećerane i sve prisutne opštinske i privredne zvanice.

83. Bijeljina, 30.04.1987. godine, na Trgu oslobođenja, u okviru proslave 1.maja. Te večeri KUD je imao cjelovečernji koncert proširen nastupom većeg broja pjevača solista. Koncert je završen velikim vatrometom.

Nekoliko sledećih nastupa smo svirali u čast prolaska lokalne štafete. Najčešće smo svirali nekoliko kola i pjesama, a folklor je igrao Mađarske igre iz Vojvodine i Igre iz Banata, iz prostog razloga, što za te igre treba najmanji broj igrača, a u toku jednog dana smo znali nastupiti na više mjesta. Za takve nastupe ću samo kratko navesti mjesto i datum:

84. Bijeljina, 10.05.1987. godine, na Gradskom stadionu

85. Bijeljina, 11.05.1987. godine, u željezari ‚‚Mesud Mujkić‘‘

86. Bijeljina, 12.05.1987. godine, u zgradi SUP-a

87. Bijeljina, 13.05.1987. godine, u MZ ‚‚25.maj‘‘

88. Bijeljina, 13.05.1987. godine, u MZ ‚‚4.juli‘‘

89. Bijeljina, 13.05.1987. godine, u fabrici ‚‚Zenit‘‘

90. Bijeljina, 14.05.1987. godine, na raskrsnici zvanoj ‚‚kod duda‘‘ na kojoj smo dočekivali saveznu Štafetu mladosti. Tog dana je padala kiša, pa smo svirali sjedeći u policijskim kolima sa otvorenim vratima, a folklorni ansambl je igrao na raskrsnici.

91. Firt, 24.05.1987. godine, u Gradskoj hali. Imali smo cjelovečernji koncert u ovoj prelijepoj hali koja, po mnogo čemu, podsjeća na beogradski Sava centar. Folklorni ansambl je nastupio sa Brankovim kolom, Vranjanskom svitom i Igrama iz Rugovske klisure. Na ovom gostovanju u Njemačkoj šef orkestra je bio Hajdar Hajdarević, ne toliko sjajan harmonikaš, koliko dobar pjevač. Orkestar je, faktički, bio podijeljen na dva dijela. Jedan dio orkestra je isključivo pratio nastupe folklornog ansambla (Branko Kojić, Selimović Asmir, Adi Ibridžbegović, Asmir Isabegović, Kruno Perković i ja), a drugi pjevače koji su išli na ovo putovanje (Hajdar Hajdarević, Bato Hanušić, Esad Aličić, Puljak Miroslav). Pjevači koji su krenuli na ovo putovanje su bili Moco Selimović, Refik Jahić, Selma Burek i Alma Alta. Smješteni smo bili u hotelu Park u centru grada, a ručak i večeru su nam obezbjeđivali članovi Kluba Jugoslovena u ovom gradu. Klub Jugoslovena nam je organizovao prevoz i posjetu zoološkom vrtu u Frankfurtu (najvećem u Evropi), kao i šoping dan u Nirnbergu, koji je faktički spojen sa Firtom i povezan podzemnom željeznicom.   

        Inače, 20-tak dana prije našeg dolaska, već je došao jedan autobus iz Bijeljine u ovaj grad, u kojem je bila kompletna delegacija opštinskih i privrednih organa, kao i 20-tak učenika osnovnih škola iz Bijeljine. Oni su bili smješteni u njihovom najboljem hotelu Novotel i, nažalost, već po našem dolasku su nas dočekale priče i tračevi o neprimjerenom ponašanju članova te delegacije i upozorenja da povedemo računa o disciplini i ponašanju uopšte. Može se reći da je u ovoj ekspediciji ansambl KUD-a Semberija apsolutno bio reprezentativniji dio.

92. Firt, 27.05.1987. godine, u zamku Burgfarrnbach, na potpisivanju povelje o bratimljenju gradova Firta i Bijeljine. Okolina ovog prelijepog baroknog zamka je bila mjesto gdje smo, sasvim za tu priliku, izveli Slavonsku svadbu, tačku koja je odslikavala svadbene običaje u Slavoniji.

93. Firt, 29.05.1987. godine, u Gradskom teatru. Ovo je bio cjelovečernji koncert KUD-a u sigurno najljepšoj dvorani u kojoj je ovaj ansambl ikada nastupio. Prekrasno pozorište iz XVIII vijeka bilo je prepuno najviših njemačkih zvaničnika u regiji gradova Fürth i Nürnberg, uglednih članova grofovskih porodica i, sve u svemu, njemačke građanske elite. Za taj nastup smo štampali i posebne programe sa uporednim prevodom na njemački jezik. Koncert je trajao dva sata, a poslije prvog sata imali smo pauzu od 15 minuta. Iako je sala izuzetno akustična, zbog strukture, kao i manjkavosti, našeg orkestra, mi smo svirali na ozvučenje sumnjivog kvaliteta koje smo ponijeli iz Bijeljine. To je, u najmanju ruku, bilo pogrešno, ali takve su bile okolnosti. Može se reći da je ova činjenica jedina pokvarila opšte oduševljenje njemačkih gostiju folklorom jugoslovenskih naroda. Ono što publika nije mogla da vidi jeste mnogo problema iza bine prilikom presvlačenja, discipline i slično. Sve ovo govori da je ovaj ansambl bio spreman da odigra sve što je bilo potrebno, ali nije to često imao priliku da radi, pa su se pokazali problemi uslijed nedostatka rutine, kao i naša poznata bosanska nedisciplina.

94. Firt, 31.05.1987. godine, u Gradskoj hali, na proslavi Dana stranaca. Program je trajao cijelog dana i naše učešće se sastojalo od više segmenata. Pored nas učestvovale su folklorne i muzičke trupe iz više zemalja (Turska, Španija, Maroko, Alžir, Grčka, Kipar i dr.). Sav prostor oko ove hale je bio u funkciji ove manifestacije. Svaka zemlja učesnica je imala i prezentaciju nacionalne kuhinje, narodne radinosti i suvenira, a zemlje su predstavljali sami radnici koji su bili na privremenom radu u ovom gradu. Ovo je bio način da se strani radnici predstave njemačkim građanima na jedan drugačiji način i da se međusobno zbliže. Na samom našem nastupu reakcija publike je bila jako srdačna. Najbolje reakcije je izazvala koreografija Igre iz Posavine, što nas je donekle čudilo, ali ovo je dokaz različitosti mentaliteta i temperamenta njemačkog i našeg naroda. Poslije samog koncerta smo krenuli nazad u Bijeljinu.

95. Bijeljina, 15.06.1987. godine, ispred Biblioteke Filip Višnjić na dočeku učesnika maratona Firt-Bijeljina. Svirali smo Mađarske igre, Igre iz Banata i nekoliko kola.

96. Trnova, 25.06.1987. godine, na vojnoj vježbi. Svirali smo Brankovo kolo, Mađarske i Partizanske igre, Igre iz Banata i Posavine, nekoliko pjesama za vokalnu grupu, kao i kola za igranje. Takođe smo pratili pjevača solistu Petra Obrenovića.

97. Bubanja, 27.06.1987. godine, na obilježavanju ratnog jubileja.Svirali smo Brankovo kolo i Splet ciganskih pjesama za vokalnu grupu. Ozvučenje na nastupu je bilo slabo naštimano, a i sam nastup je bio vrlo skroman.

98. Modran, 03.07.1987. godine, na obilježavanju Dana borca. Svirali smo samo nekoliko spletova za vokalnu grupu.

99. Vukosavci, 04.07.1987. godine, na proslavi Dana borca. Folklor je nastupio sa pet koreografija, vokalna grupa sa dva spleta pjesama i orkestar je izveo nekoliko kola za igranje.

100.  Trnova, 27.07.1987. godine, na proslavi Dana ustanka BiH. Svirali smo

kompletan koncert. Folklor je igrao Brankovo kolo, Igre iz Ponišavlja,

Posavine, Mađarske i Partizanske igre, a vokalna grupa je pjevala svoje

spletove pjesama. Razglas na ovom koncertu je bio vrlo dobar i po ovome se

ovaj koncert dosta razlikuje od drugih. Kvalitetno ozvučenje je veliki stimulans

sviračima da daju svoj maksimum, a loše ozvučenje umije da,  bukvalno,

iskasapi nastup, što nam se tada često dešavalo, ali takve su bile prilike.

101. Zvornik, 31.07.1987. godine, na ORA Tuzla-Zvornik. Svirali smo 

Brankovo kolo, Igre iz Ponišavlja Posavine, Banata, Mađarske i Partizanske 

igre, nekoliko spletova za vokalnu grupu i dva kola.

102. Bijeljina, 23.09.1987. godine, na Trgu oslobođenja, na proslavi Dana 

oslobođenja.  Svirali smo cjelovečernji koncert, a gost na koncertu je bio KUD 

Abrašević iz Šapca. Mi smo izveli Igre iz Posavine, Ponišavlja, Rugovske 

klisure i Mađarske igre iz Vojvodine.

103. Bijeljina, 25.09.1987. godine, u kasarni, na proslavi Dana veze. KUD je 

u vojnoj bioskopskoj sali izveo cjelovečernji koncert.

104. Amajlije, 27.09.1987. godine, na ispraćaju gostiju iz prijateljskog grada 

Firta nazad u Njemačku. Na prostoru oko restorana na Drini smo izveli 

jednočasovni program koji se sastojao od tri koreografije, nekoliko pjesama i 

kola. 

105. Bijeljina, 28.09.1987. godine, u Domu omladine, na koncertu pod 

nazivom Od sevdaha do naših dana. Mi smo pratili folklorni ansambl i vokalnu 

grupu, a u to vrijeme, najbolje bijeljinske pjevače soliste je pratio orkestar 

Mehe Hanušića i Mige Doknića.

106. Korenita, 04.10.1987. godine, na nekoj proslavi ratnog jubuleja. Mi smo 

samo pratili nastup vokalne grupe koja je izvela tri svoja spleta pjesama.

107. Trnova, 16.10.1987. godine, na vojnoj vježbi. Svirali smo Igre iz 

Ponišavlja i Mađarske igre iz Vojvodine. Ovog puta smo nastupili u 

nekompletnom sastavu (bez ritam sekcije).

108. Lešnica, 24.10.1987. godine, u Domu kulture. KUD je imao cjelovečernji 

koncert. Folklorni ansambl je nastupio sa sedam koreografija, vokalna grupa 

sa tri svoje tačke, a nastupili su, takođe, pjevači solisti Selma Burek i Petar 

Obrenović.

109. Minhen, 30.10.1987. godine, u Klubu Jugoslovena. Orkestar je svirao 

zabavu za naše ljude koji rade u ovom gradu. Kao šef orkestra na ovom 

putovanju išao je Migo Doknić. Na put sa nama je pošlo i nekoliko pjevača 

solista, kao i tamburaški orkestar iz Brčkog. Zabava u ovom Klubu je trajala 

dugo u noć.

110. Vatvil, 31.10.1987. godine, u Klubu Jugoslovena koji rade u ovom 

švajcarskom gradu. Imali smo cjelovečernji koncert na kome smo nastupili sa 

nekoliko koreografija, kola i pjesama, a poslije oficijelnog dijela koncerta 

orkestar i pjevači su zabavljali naše radnike. Poslije ovog koncerta, sutradan 

smo trebali svirati u Beču, međutim, nastup je otkazan, jer Austrijanci imaju 

tog dana vjerski praznik koji ne dozvoljava veselje. Iz tog razloga smo iz 

Švajcarske krenuli direktno u Bijeljinu.

111. Bijeljina, 07.11.1987. godine, u Domu JNA, na proslavi 200 godina od 

rođenja Vuka Stefanovića Karadžića. Svirali smo u nekompletnom sastavu, jer 

smo samo pratili nastup vokalne grupe i to bez ozvučenja. Obzirom da 

vokalna grupa često nastupa na ovakvim kratkim i kombinovanim 

programima, što ja nisam baš volio, odlučio sam da više ne želim da sam 

pratim njihove nastupe. Iz tog razloga smo pripremali Gorana Vasiljevića da 

on bude harmonikaš zadužen za njihov repertoar.

112. Brodac, 13.11.1987. godine, ispred Doma kulture, na dočeku gostiju iz 

Bobote na snimanje TV emisije Znanje-imanje. Svirali smo kola za igru i 

nekoliko pjesama za pjevače soliste. 

113. Brodac, 13.11.1987. godine, na večernjem zajedničkom koncertu 

mještana sela Brodac i gostiju iz Bobote. KUD Semberija je nastupio sa 

Brankovim kolom, a naš orkestar je pratio i pjevače soliste. U emisiju je ušla 

samo vokalna grupa sa svojom pjesmom, a nju je pratio Goran Vasiljević.

114. Zvornik, 22.11.1987. godine, u sportskoj hali, na festivalu folklora MZK 

Sava. KUD se predstavio sa Igrama iz Bosne u novoj koreografiji i Igrama iz 

Rugovske klisure. Takođe, orkestar je odsvirao jedno kolo. 

115. Keln, 27.11.1987. godine, u Klubu Jugoslovena, na proslavi Dana 

Republike. Šef orkestra na ovom putovanju je bio Šindrić Suad. Na zabavi u 

ovom Klubu smo svirali do ranih jutarnjih sati, a atmosfera je bila predivna. 

Osim lošeg ozvučenja sve drugo je bilo jako dobro.

116. Remšajd, 28.11.1987. godine, u sportskoj hali, na proslavi Dana 

Republike. Slično kao i prošle godine, program je bio podijeljen na oficijelni i 

revijalni dio i trajao je do tri sata poslije ponoći. Folklorni ansambl je nastupio 

sa svim svojim koreografijama, a i ostale sekcije su izvele svoj cjelokupni 

repertoar.

117. Firt, 29.11.1987. godine, u Klubu Jugoslovena, na proslavi Dana 

Republike. Ovo je bila zabava na kojoj je nastupio samo orkestar sa 

pjevačima solistima.

118. Bijeljina, 10.12.1987. godine, u Biblioteci Filip Višnjić, na obilježavanju 50-togodišnjice dolaska druga Tita na čelo Partije. Svirali smo Partizanske igre za folklorni ansambl.

119. Bijeljina, 10.12.1987. godine, na drugarskoj večeri koju je Društvo organizovalo za svoje članove. Svirali smo nekoliko pjesama i kola u neobaveznom programu.

120. Bijeljina, 11.12.1987. godine, u Poljoprivrednoj školi, na drugarskoj večeri KUD-a. Orkestar je svirao u neobaveznom programu, a pjevalo je više pjevača solista (Selma  Burek, Moco Selimović, Enver Dušić, Refik Jahić, Mirsad Ibrahimović, Pero Obrenović i drugi). Te večeri sam dobio Plaketu KUD-a, za dotadašnje aktivno učešće u radu orkestra.

121. Bijeljina, 15.12.1987. godine, u Domu omladine, u pauzi nekog političkog skupa. Svirali smo nekoliko pjesama i kola, kao i Igre iz Banata koje je izveo folklorni ansambl.

122. Bijeljina, 19.12.1987. godine, na proslavi Dana Armije u Domu JNA. Orkestar KUD-a je svirao zabavu za oficire i njihove porodice u jednom neformalnom nastupu. Pjevali su Pero Obrenović, Selma Burek i Moco Selimović.

123. Bijeljina, 21.12.1987. godine, na proslavi  Dana Armije u kasarni. Folklorni ansambl je izveo Partizanske igre, a orkestar je svirao nekoliko pjesama i kola.

124. Bijeljina, 25.12.1987. godine, u Biblioteci Filip Višnjić na akademiji za ispraćaj regruta na odsluženje vojnog roka. Orkestar je samo svirao nekoliko pjesama za pjevače soliste i dva kola.

125. Bijeljina, 05.01.1988. godine, u Domu omladine, na dodjeli priznanja najboljim sportistima Opštine Bijeljine. Svirali smo samo nekoliko pjesama i dva kola.

126. Bijeljina, 09.01.1988. godine, u Domu omladine, na nekoj akademiji. Svirali smo Igre iz Banata i Mađarske igre iz Vojvodine za folklorni ansambl, kao i dva narodna kola.

127. Bijeljina, 13.01.1988. godine, u Biblioteci Filip Višnjić na na nekoj svečanosti. Svirali smo dva kola i dvije pjesme koje je pjevao Petar Obrenović.

128. Bijeljina, 15.01.1988. godine, u Sali SUP-a na obilježavanju Dana bezbjednosti. Orkestar KUD-a je pojačan sa harmonikašem Šindić Suadom i sa više pjevača solista. Svirali smo zabavu do dva sata poslije ponoći. 

129. Bijeljina, 16.01.1988. godine, u Domu JNA na redovnoj vojnoj zabavi. Dio orkestra KUD-a je svirao zajedno sa nekompletnim orkestrom Doma JNA.

130. Popovi, 17.01.1988. godine, u Domu kulture KUD je imao cjelovečernji koncert. Folklorni ansambl je izveo pet svojih koreografija, a nastupila je i vokalna grupa i nekoliko pjevača solista. Koncert je održan u sklopu priprema za organizaciju tradicionalnog festivala Znanjem, pjesmom i igrom kroz Semberiju. Posjeta na koncertu je bila tolika da sala nije mogla da primi sve koji su htjeli ući. U to vrijeme, ovakvi koncerti su bili jedini kulturni događaj u selima, pa je početak festivala čekan sa nestrpljenjem.

131. Beočin, 24.01.1988. godine, KUD je imao cjelovečernji koncert. Izveli smo identičan program kao i na koncertu u Popovima. I na ovom koncertu je bila izuzetna posjeta.

132. Bijeljina, 30.01.1988. godine, u Žitoprometu, na njihovoj godišnjoj proslavi. Folklor je nastupio sa tri koreografije, a orkestar je pratio i pjevače Selmu Burek i Peru Obrenovića. Nastupila je i vokalna grupa sa spletom svojih pjesama.

133. Bijeljina, 30.01.1988. godine, u Žitoprometu, na večernjoj zabavi za radnike ovog kolektiva. Orkestar je nastupio zajedno sa pjevačima solistima, a zabava je trajala više sati.

135. Obarska, 31.01.1988. godine, na takmičenju pjevača amatera u Domu kulture. Orkestar je pratio pjevače amatere iz ovog i susjednih sela, a nastupila je i folklorna grupa iz Obarske, koja se pripremala za učešće na festivalu Znanjem, pjesmom i igrom kroz Semberiju.

134. Bijeljina, 14.02.1988. godine, u MZ Ledinci, na zabavi za sekciju žena ove mjesne zajednice. Orkestar je nastupio zajedno sa pjevačima solistima.

135. Popovi, 17.02.1988. godine, na takmičenju pjevača amatera. Slično kao u Obarskoj, pratili smo pjevače amatere i folklornu grupu iz Popova koja se ozbiljno pripremala za učešće na festivalu Znanjem, pjesmom i igrom kroz Semberiju, sa koreografijom Vlaške igre.

136. Bijeljina, 23.02.1988. godine, na otvaranju renoviranog Doma omladine. Svirali smo samo Igre iz Rugovske klisure.

137. Bijeljina, 25.02.1988. godine, na koncertu Semberci na estradi. Svirali smo Igre iz Rugovske klisure, Bosanske i Vlaške igre, a orkestar je pojačan sa harmonikašem Draženom Bojićem. Na koncertu su pored svih bijeljinskih pjevača nastupili i Nedžad Salković, Merima Njegomir i Muhamed Mujkanović. Inače, ovaj koncert je održan u dva termina iste večeri, u 18 i 20 sati. Posjeta je bila velika u oba termina. Može se reći i da je renovirani Dom omladine dosta dobro izgledao.

138. Bijeljina, 07.03.1988. godine, u Domu omladine, na proslavi 8.marta. Svirali smo Mađarske igre i Igre iz Ponišavlja.

139. Bijeljina, 30.03.1988. godine, u Domu omladine, na koncertu Semberijo moja u aprilu. Pošto sam četiri dana ranije osvojio titulu Prva harmonika Semberije, ove večeri sam svirao u orkestru najboljih bijeljinskih muzičara, pod upravom Mige Doknića, tada, a i kasnije, najboljeg harmonikaša u Semberiji. Imao sam čast da sviram na koncertu kakvi su nekad bili koncerti Večeri sevdaha, na kojima su nastupali najbolji muzičari i pjevači. I ove večeri, kao i ranijih godina, nastupili su svi oni koji se godinama bave narodnom i izvornom muzikom, a nastupio je i folklorni ansambl KUD-a. Imao sam priliku i da sviram solo tačku Ševa, sa kojom sam i pobijedio u finalu festivala Znanjem, pjesmom i igrom kroz Semberiju.

140. Bijeljina, 02.04.1988. godine, u Poljoprivrednoj školi, na zabavi za goste iz Remšajda. Orkestar KUD-a je pratio pjevače soliste i svirao kola za igru.

141. Sijekovac, 16.04.1988. godine, na smotri Aprilski dani kulture. Svirali smo tri koreografije za folklorni ansambl, kao i Vlaške igre, koje je izveo dječiji ansambl OŠ "Mirko Filipović". U programu je učestvovao i Petar Obrenović sa pjesmom Zajdi, zajdi (sa tom pjesmom je pobijedio u finalu festivala Znanje, pjesmom i igrom kroz Semberiju), Solo tačku Ševa, koju sam izvodio, publika je sjajno primila.

142. Bijeljina, 30.04.1988. godine, na Trgu oslobođenja, na proslavi 1.maja. Učestvovao je folklorni ansambl sa Brankovim kolom i dječiji ansambl OŠ ‚‚Mirko Filipović‘‘  sa Vlaškim igrama.

143. Umag, 04.05. do 08.05.1988. godine‚, u hotelu Koral, na manifestaciji Dani bosanske kuhinje. U Kristalnoj sali ovog elitnog hotela sa pet zvjezdica smo svirali repertoar sastavljen samo od sevdalinki i ponekog plesa. U orkestru su svirali Enver Aličić i ja (harmonike), Adi Ibridžbegović (violiona), Asmir Selimović (klavijature), Nenad Baščovanović (bubnjevi), a pjevali su Selma Burek i Moco Selimović. Ovo gostovanje je organizovala Banja Dvorovi, čiji kuvari su u ovom hotelu spremali jela iz Bosne. Gosti hotela su bili, uglavnom, iz Velike Britanije, Njemačke i Holandije. Inače, hotel Koral pripada kompleksu hotela Polinezija i nalazi se nedaleko od samog Umaga. Kao rezultat ove uspješne manifestacije, grad Umag je ustupio Banji Dvorovi turistički vozić, koji je kasnije saobraćao na relaciji Banja Dvorovi-Bijeljina.

144. Bijeljina, 13.05.1988. godine, u Domu omladine, na susretima šećerana Jugoslavije. Folklorni ansambl je izveo dvije koreografije, dječiji ansambl OŠ ‚‚Mirko Filipović‘‘ je igrao Vlaške igre, a učestvovao je i pjevač Petar Obrenović.

145. Trnova, 28.05.1988. godine, na proslavi nekog praznika radnika OSUP-a Bijeljina. Orkestar KUD-a je pratio pjevača Petra Obrenovića.

146. Obarska, 29.05.1988. godine, KUD je imao cjelovečernji koncert. Folklorni ansambl je igrao pet svojih koreografija, vokalna grupa je pjevala dva spleta pjesama, a učestvovao je i jedan pjevač iz sela domaćina.

147. Bijeljina, 06.06.1988. godine, u Domu omladine, KUD je imao koncert pred odlazak u Firt. Svirali smo sve koreografije za folklorni ansambl, kao i nekoliko solo tačaka. Koncert nije bio za neku veliku ocjenu. 

       Orkestar je bio najslabiji dio ovog ansambla, iako je imao nekoliko talentovanih muzičara. Rad orkestra je prepušten slučaju i nikako se ne može nazvati ozbiljnim. Sviralo se onako kako ko u tom trenutku želi, bez aranžmana i bilo kakve koncepcije. Formalni šef orkestra je bio Branko Kojić, talentovani harmonikaš, ali bez ikakvog iskustva u radu sa ozbiljnim orkestrom kakav KUD zaslužuje. I predhodni šefovi orkestra nisu imali takvo iskustvo, ali su barem bili prekaljeni svirači dugog staža. Ostali članovi orkestra su, takođe, bili mladi neiskusni muzičari koji nisu mnogo vidjeli van svoje sredine. Stoga je ovakav orkestar bio najnekreativniji dio ansambla.

148. Donja Čađavica, 07.06.1988. godine,  na vojnoj vježbi. Orkestar je svirao u nekompletnom sastavu, a i program na kojem smo nastupili je i sam bio vrlo neformalan. Svirali smo kola za igru i pjesme za naše pjevače.

149. Firt, 10.06.1988. godine, u Gradskom dvorcu na prijemu kod gradonačelnika Firta. Svirali smo nekoliko starih kola i pjesama. Sam gradonačelnik je bio oduševljen našom muzikom i igrom.

150. Firt, 11.06.1988. godine, u hotelu Novotel, gdje je odsjela politička i privredna delegacija iz Bijeljine. Svirali smo poslije ručka u neformalnoj zabavi, a i folklorni ansambl je odigrao nekoliko odlomaka svojih koreografija.

151. Firt, 11.06.1988. godine, u Klubu Jugoslovena smo svirali večernju zabavu. Svirali smo kola za igranje, a pjevala je Indira Ibrahimović i jedna naša radnica iz Nirnberga. Ozvučenje je ove večeri bilo jako loše, a i policija je nekoliko puta prekidala zabavu zbog previše buke.

152. Firt, 12.06.1988. godine, u Štat hali na proslavi Dana stranaca. Slično kao i prošle godine, program je tekao cijelog dana, a smjenjivali su se ansambli iz više evropskih i arapskih zemalja. Folklorni ansambl je nastupio sa Brankovim kolom, Igrama iz Ponišavlja, Rugovske klisure, Vlaškim, Mađarskim igrama i Vranjanskom svitom. Orkestar je svirao Svilen konac i Nizamski rastanak. 

       Zanimljivo, Adi Ibridžbegović, koji je svirao prvu violinu, je na put krenuo zaboravivši instrument u Bijeljini. U Brčkom se toga sjetio, pa smo, da se ne bi vraćali, pozajmili neku staru violinu iz KUD Veljko Lukić Kurjak, koja je bila bez žica i sa polomljenim gudalom. Krenuli smo sa idejom da ćemo u Firtu kupiti žice i popraviti gudalo. Međutim, violina je bila u očajnom stanju i na njoj se nije moglo svirati. Čuvši za to, gradonačelnik Firta, čija ćerka svira violinu, nam je velikodušno izašao u susret i pozajmio ćerkinu violinu. Tako je Adi svirao na toj violini, koja je bila izuzetnog kvaliteta. 

       Ova epizoda dovoljno govori o odnosima u orkestru, ozbiljnosti i pristupu u radu. Činjenica da pojedinci u orkestru nisu imali konkurenciju objašnjava zašto se stvorila ovakva atmosfera neozbiljnosti, a ponekad i neosnovane uobraženosti. Ova turneja u Njemačku je rutinski odrađena, ali se ne može reći da je orkestar bio na visini zadatka.

153. Batković, 19.06.1988. godine, ispred Doma kulture, na narodnom veselju povodom otvaranja deset kilometara asfaltnog puta kroz ovo selo.               

       Orkestar je poslije povratka iz SR Njemačke pretrpio nekoliko izmjena i ja sam postavljen za šefa orkestra. Iz orkestra je otišao tadašnji šef Branko Kojić. Čelnici KUD-a su vruću palicu šefa orkestra dali meni, ponajprije u nedostatku boljeg rješenja. U to vrijeme, u KUD-u nije bilo popularno svirati, jer se tu ne može novčano zaraditi kao u kafani. Svi stariji i iskusniji muzičari iz grada su se već izredali na ovoj funkciji u poslednjih nekoliko godina i došlo je vrijeme da se KUD osloni na svoje snage – muzičare koji su sve što znaju naučili u ovoj instituciji. Na isti način je Branko Kojić postavljen na mjesto šefa orkestra. 

        Mogu reći da tada nisam znao šta sve i kako treba uraditi, ali sam znao kako ne treba, da ne bi imali situaciju kao u vrijeme Branka Kojića. Osnovni plan koji sam imao je da treba da se oslonimo na širu popularizaciju folklorne i narodne muzike kod učenika osnovne muzičke škole. Oni su ona snaga koja još nije muzički potpuno formirana. Stoga sam željeo akcenat staviti na pravilan razvoj te školske djece. 

154. Bijeljina, 20.06.1988. godine, u Domu omladine, na nekoj proslavi. Svirali smo Mađarske igre iz Vojvodine.

155. Bijeljina, 26.07.1988. godine, ispred zgrade Skupštine opštine. Orkestar je pratio jednog vojnika, inače operskog pjevača iz Beograda, koji je pjevao pjesme Crveni makovi i Po šumama i gorama.

156. Donja Trnova, 27.07.1988. godine, na proslavi Dana ustanka. Svirali smo kompletan  koncert KUD-a, sa svim koreografijama, vokalnom grupom i pjevačima. Koncert je prošao prilično dobro.

157. Bijeljina, 07.08.1988. godine, u Folk klubu, koji se nalazio u prostorijama KUD-a, na večeri sevdalinki. Pjevali su stariji bijeljinski pjevači, a nivo izvođenja nije bio zavidan. Repertoar se u odnosu na slične večeri od prije nekoliko godina znatno promijenio i dopunio novokomponovanim pjesmama koje nisu bile u skladu sa koncepcijom ovakve večeri. Kao šef orkestra nisam bio zadovoljan, međutim, Folk klub je imao jednu komercijalnu stranu i KUD se donekle izdržavao od prihoda koje je na ovaj način sakupljao, tako da je ovo veče barem poslužilo u tu svrhu. Ostaje žal što se, nekada kultne, večeri sevdaha na ovaj način degradiraju i nepovratno brišu iz tradicije ovog grada.

158. Glogovac, 17.09.1988. godine, na narodnom zboru. Svirali smo nekoliko kola i pjesama.

159. Bijeljina, 22.09.1988. godine, na otvaranju samoposluge preduzeća Drina Janja, iza bolnice, u pravcu Pučila. Folklorni ansambl je na trotoaru ispred prodavnice nastupio sa Brankovim kolom, a orkestar je odsvirao dva narodna kola.

160. Bijeljina, 23.09.1988. godine, na Trgu oslobođenja, na proslavi Dana oslobođenja grada. KUD je imao cjelovečernji koncert. Izveli smo šest koreografija, a u programu su učestvovali i brojni pjevači solisti, pobjednici takmičenja na festivalu Znanjem, pjesmom i igrom kroz Semberiju. Ovaj koncert je bio najuspješniji koncert na ovaj dan u poslednjih nekoliko godina koliko sam na njima učestvovao. Orkestar je bio proširen sa nekoliko mladih članova, uglavnom učenika osnovne muzičke škole. Njihova uloga nije bila velika, ali su je korektno izvršili.

161. Bijeljina, 24.09.1988. godine, u Poljoprivrednoj školi, na susretu ferijalaca. Svirali smo zabavu u školskom restoranu, a sa nama su nastupili i tamburaši iz Brčkog.

162. Brodac, 30.09.1988. godine, na nekoj boračkoj proslavi. Orkestar je pratio vojnika pjevača solistu koji je pjevao Konjuh planinom.

163. Brodac, 04.10.1988. godine, u osnovnoj školi, na koncertu za goste iz Firta. KUD se predstavio sa kompletnim programom. Koncert je bio prično dobar, ali ozvučenje je bilo katastrofalno. Gosti iz Njemačke su bili bukvalno mučeni lošom tehnikom. Ljudi koji organizuju ovakve nastupe su prinuđeni da koriste ovakvo loše ozvučenje zbog nedostatka finansija i slabe ponude ozvučenja. Najčešće smo koristili ozvučenje Ace Rankovića koje nije bilo kvalitetno, ali on nije imao konkurenciju - jedini se u ovom gradu ovim poslom bavio. Ovakvi detalji su, u mnogome, kvarili opštu sliku i utisak koji smo ostavljali na publiku je bio znatno pokvaren.

164. Bijeljina, 15.11.1988. godine, u Domu omladine, na cjelovečernjem koncertu KUD-a pred odlazak na gostovanje u Njemačku. Svirali smo Brankovo kolo, Igre iz Ponišavlja, Rugovske klisure, Mađarske, Vlaške igre i Vranjansku svitu, kao i više pjevačkih i instrumentalnih solo tačaka. Pjevala je Selma Burek i Mirsad Ibrahimović, a ja sam svirao Ševu. Mlađi članovi orkestra (Milorad Marjanović, Brano Perković, Hadžihajrić Admir, Emir Bošnjak, Šahim Kahrimanović i Petar Perić) su bili vrlo dobri. Međutim, na put u Njemačku je mogao poći samo jedan od njih i ja sam odlučio da pođe Milorad Marjanović.

165. Bijeljina, 20.11.1988. godine, u Domu omladine, na koncertu solidarnosti za Medicinski centar u Bijeljini. Orkestru KUD-a je pridružen harmonikaš Šindrić Suad, koji je od tada bio stalni harmonikaš Šemse Suljaković. Folklorni ansambl je nastupio sa Vlaškim igrama i Igrama iz Posavine, a pjevali su Nadira Serdarević, Selma Burek, Alma Alta, Roki Vulović, Mirsad Ibrahimović, Enver Dušić i Muhamed Mujkanović. Koncert je prikazan iste večeri u dva termina, od 18 i 20 sati. Kvalitet izvođenja je bio vrlo dobar. 

166. Remšajd, 26.11.1988. godine, u Domu penzionera firme Echa. Svirali smo njemačkim građanima koncert koji se mogao izvesti u ograničenom prostoru u ovom Domu. Folklorni ansambl je igrao Brankovo kolo, Vlaške igre i Vranjansku svitu, a nastupila je i vokalna grupa. Obzirom da smo putovali 38 sati, zbog kvara autobusa u Mariboru, umorni i nismo mogli više pokazati. Sa nama su na put krenule grupe Novi fosili i Ođila. Novi fosili su putovali svojim kombijem i ostali su u Firtu, kao i Ođila, koja je putovala sa nama. U Firtu je ostao i orkestar Šindrić Suada sa solistima.

167. Remšajd, 26.11.1988. godine, u Štruk hali, na proslavi Dana Republike. Program je, za razliku od ranijih godina, bio podijeljen u dva dijela, prvi oficijelni, u kojem je nastupio folklorni ansambl, vokalna grupa i pjevači sa po dvije pjesme, i revijalni dio u kojem su orkestar i pjevači Vida Gajić, Mirsad Ibrahimović i Roki Vulović zabavljali naše radnike do ranih jutarnjih sati.

168. Remšajd, 27.11.1988. godine, u Klubu Jugoslovena, na zabavi za naše radnike. Orkestar je sa pjevačima ponovo zabavljao goste u Klubu.

169. Bijeljina, 09.12.1988. godine, u Domu omladine, na svečanom ispraćaju regruta na odsluženje vojnog roka. Svirali smo Mađarke igre i Igre iz Banata za folklorni ansambl, kao i dva narodna kola.

170. Županja, 09.12.1988. godine,  na smotri folklora MZK Sava. Svirali smo Igre iz Bosne i splet pjesama za vokalnu grupu. Orkestar je nastupio u nekompletnom sastavu, bez ritam sekcije, tako da je opšti utisak bio narušen.

171. Remšajd, 31.12.1988. godine, u Klubu Jugoslovena, na dočeku Nove godine. Na put je krenuo samo orkestar KUD-a sa pjevačima Selmom Burek i Rokijem Vulovićem. 

       U orkestru su svirali Šindić Suad, Bato Hanušić, Nenad Baščovanović i ja. Siniša Kajmaković je bio vođa puta. Iz Bijeljine smo krenuli minibusom Zastava, međutim, u tunelu kod Graca u Austriji, smo imali kvar na sistemu za hlađenje. Austrijanci su nas odšlepali do njihovog servisa i ponudili nam rent-a-car kombi. Obzirom da se kvar nije mogao otkloniti bez dijelova iz Jugoslavije, mi smo zbog vremenskog ograničenja i povoljne cijene, uzeli rent-a-car i sa njime stigli na vrijeme na doček Nove godine. Ovo je bila klasična novogodišnja zabava u kojoj su se smjenjivali blokovi pjesama i kola za igranje. Te noći smo svi zaradili po 400 DM. 

172. Vupertal, 01.01.1989. godine, u Klubu Jugoslovena, smo svirali sličnu zabavu kao i predhodne večeri. Vupertal se nalazi pedesetak kilometara od Remšajda i poznat je po tome što ima gradski voz koji ide viseći na šinama, koje su konstrukcijom postavljene iznad korita rijeke Vuper.

          Poslije povratka iz Njemačke ovaj kombinovani orkestar je svirao promotivnu turneju Rodoljuba Vulovića Rokija. Orkestar je svirao u sastavu: Hajdar Hajdarević, Bato Hanušić, Halil Nukić, Nenad Baščovanović i ja. Gosti na svim koncertima su bili solisti Muhamed Mujkanović, Alma Alta, Slavica Momaković, Ljupče Nedić Bosanac, Hasan Dudić, Gordana Zahar, Milutin Popović Zahar, Svetlana Arsić, Mirsad Ibrahimović i Nadira Serdarević, kao i nekoliko humorista. Program je vodio Duško Tuzlančić, a menadžer turneje je bio Siniša Kajmaković.

         Turneja je zamišljena tako da u tri vikend dana održimo šest koncerta (u 18 i 20 sati) u šest seoskih Domova kulture u opštini Bijeljina. Za dva vikenda smo svirali jedanaest ovakvih koncerata, uključujući i koncert u Domu omladine u Bijeljini. Posjeta na svim koncertima je bila odlična.

         Nakon velikog uspjeha ove turneje po bijeljinskim selima, ista je organizovana i po selima brčanske opštine (Maoča, Brka, Ulice, Ražljevo, Čelić). Pošto je bilo zimsko vrijeme sa obiljem snijega, često smo kasnili na drugi koncert, pa se dešavalo da na jedan koncert koji je trebalo da se održi u 20 sati, stignemo tek u 23 sata, zbog smetova na putu. Publika u tom selu nas je strpljivo čekala i koncert je u prepunom Domu kulture održan tek oko ponoći. Sala je bila toliko puna da smo instrumente unosili kroz prozore, jer se na nijedna vrata nije moglo ući.

         Ovakav uspjeh niko nije očekivao, pa je menadžer turneje Siniša Kajmaković ugovorio istovjetne koncerte u nekoliko Domova kulture u okolini Zrenjanina. Međutim, ovaj izlet je bio takav promašaj da se od njega nismo mogli oporaviti. Održali smo samo jedan koncert u Zrenjaninu pred pedesetak gledalaca i turneja je otkazana. Finansijski gubitak je bio veliki, pa smo da bi obezbijedili prenoćište i hranu, svirali u dva restorana, i to na smjenu iste večeri.

          U toku zime 1989. godine u jeku je bio tradicionalni festival Znanjem, pjesmom i igrom kroz Semberiju, pa su sve aktivnosti KUD-a bile okrenute ka pomoći seoskim folklornim grupama da se što bolje pripreme za takmičenje.      

          Sam KUD je imao nekoliko nastupa u Domu omladine na manjim svečanostima. 

          U okviru proslave 1.maja KUD je trebalo da ima cjelovečernji koncert, ali je zbog kiše nastup prekinut.

          Orkestar KUD-a je još jednom gostovao u Njemačkoj, u Remšajdu, u maju 1989. godine. Putovali smo zajedno sa fudbalerima Radnika koji su učestvovali na međunarodnom turniru za kadete. Naš zadatak je bio da zabavljamo naše radnike na zabavama u Klubu Jugoslovena.

          Uporedo sa ovim gostovanjima nisam zapostavljao rad sa mlađim članovima orkestra. Uvježbavali smo isključivo repertoar narodnih kola i pjesama, kao i aranžmane koreografija za folklorni ansambl. Tako smo aranžmanski uradili pet kola Ljubiše Pavkovića i više narodnih pjesama koje smo svirali kao instrumentalne kompozicije. Obzirom na ograničenja koja smo svi kao muzičari imali, može se reći da je ovo bio barem pokušaj da se postavi dobar repertoar, po cijenu lošeg sviranja. Osnovno od čega nisam odstupao je bilo da ne dozvolim sviranje kafanskog repertoara mlađim članovima orkestra. 

           Na smotri KUD-ova MZK Sava u Vukovaru, 16.06.1989. godine, smo izveli pjesmu Igrali se vrani konji kao instrumental. Ovako mlad orkestar nije bio sposoban za velike kompozicije, ali smo mogli svirati repertoar koji je sam posebi bio dovoljno kvalitetan. Od žirija festivala smo dobili dobre ocjene.

           Poslije ovog nastupa je uslijedila ljetna pauza, a u jesen 1989. godine je počeo novi ciklus koncerata, koji su kao i proteklih godina, uglavnom bili posvećeni obilježavanju godišnjica, učešću na raznim svečanostima i akademijama. U novembru 1989. godine smo ponovo gostovali u Remšajdu i izveli sličan program kao i proteklih godina. Imali smo i jedan nastup u prostorijama jednog njemačkog sindikata koji nas je ugostio. 

           Rad orkestra se bazirao na uvježbavanju folklornih aranžmana, kola i pjesama sa mlađim članovima, koji su pokazivali veliki talenat. Svirao se kvalitetan repertoar u aranžmanima koji su imitirali punoću Velikog narodnog orkestra RTB Ljubiše Pavkovića, naravno, koliko je to bilo moguće.

           Sve do proljeća 1990. godine, orkestar je polako sazrijevao i nekoliko mladih članova su polako počinjali da dominiraju. Zajedno sa Goranom Vasiljevićem, koji je nešto stariji od ove grupe i prof. Nizamom Aliustićem, inače muzičkim urednikom u Radio Bijeljini, ovaj orkestar je krenuo na gostovanje u Firt u maju 1990. godine. Ja nisam išao na to gostovanje zbog prijemnog ispita na fakultetu. Bojazan da ova mlada grupa muzičara predvođena Nizamom Aliustićem, koji je završio muzičku akademiju, ali nije imao sviračkog iskustva, neće moći odgovoriti svim potrebama ove turneje se pokazala neopravdanom. Ovaj orkestar je ispunio sva očekivanja koja su pred njega postavljena na gostovanju u Njemačkoj.

           Od ljeta 1990. godine ja nisam više bio redovan član orkestra KUD-a Semberija, zbog odlaska u vojsku i kasnije na studije. Ubrzo su uslijedila i ratna dešavanja, koja su, pored svih ljudskih žrtava i materijalnih razaranja, imala za posledicu i zamiranje rada u svim sekcijama u KUD-u. Tako je i orkestar bio faktički rasformiran. Samo zahvaljujući entuzijastima kakvi su Goran Perkić i još nekolicina njih, KUD je uspio da opstane čak i u vrijeme ratnih 90-tih godina. Marljivo se radilo, koliko su uslovi dozvoljavali, sa mlađim kategorijama, posebno sa dječijim ansamblom, koji danas čini okosnicu prvog folklornog ansambla. Orkestar je uglavnom radio u nepotpunom sastavu i snalazio se od situacije do situacije.

           U poslijeratnom vremenu, promjenom statusa KUD-a u javnu ustanovu, sa finansiranjem iz budžeta Opštine Bijeljina i dolaskom novog rukovodećeg kadra, situacija se znatno popravila na bolje. Marljiviji i studiozniji rad je počeo donositi rezultate i danas KUD ima sekcije masovnije nego ikad. Taj rad je krunisan i gostovanjima na međunarodnom festivalu folklora u Teruelu u Španiji 1999. godine, kao i na festivalu u Grčkoj 2002. godine.

           Moje učešće u ovom periodu je bilo dosta skromno zbog mojih obaveza u Novom Sadu. Dao sam svoj doprinos na nekoliko nastupa i gostovanja, uključujući i gostovanje u Španiji 1999. godine.

          I NA KRAJU...
          Od jeseni 2002. godine i nastupa na bazenima u Dvorovima u TV emisiji na RTS RS, ponovo aktivno učestvujem u radu orkestra.

          Sa orkestrom KUD-a Semberija sam mnogo toga prošao, vidjeo, naučio i stekao mnogo prijatelja i to se nijednim materijalnim bogatstvom ne može platiti. Dokle god budem mogao, u bilo kom svojstvu, trudiću se da ovaj orkestar svira kvalitetan repertoar i da se posebna pažnja poklanja mladim muzičarima. 
           KUD Semberija i njegov orkestar je u periodu u kojem sam učestvovao u njegovom radu bio sastavni dio kulture ovog grada. Na najbolji mogući način smo ispratili i učestvovali u svakom iole značajnijem događaju u našem gradu (privrednom, političkom, kulturnom, zabavnom i svakom drugom).

         Dnevnik nastupa orkestra KUD-a Semberija je, na neki način, i dnevnik ove naše kulturne, političke i privredne sredine, damar koji je pokazivao javni život u našem gradu. 

          Nema doma kulture ni u jednom selu u našoj opštini u kojem nisam svirao, nijedne sale, škole, ustanove, fabrike, mjesne zajednice i javne zgrade. Ovaj grad je moj jer sam svirao na svim njegovim ulicama i na svim trgovima. Ponosan sam zbog toga i opet bih! 

I opet ću!
